
ABSTRAK

Matlamat kajian ini adalah untuk menghasilkan algoritma pengekstrakan yang
berupaya menghasilkan struktur rangka daripada imej cap jari. Hasil daripada kajian
ini satu algoritma pengekstrakan yang berupaya memisahkan struktur rangka
daripada imej cap jari berbentuk digital yang mengandungi 256 tahap warna kelabu
telah dibangunkan. Suatu teknik untuk mengenalpasti kewujudan struktur rabung
dalam satu blok imej bersaiz 16x16 telah direkabentuk. Teknik ini menggunakan
empat sampel daripada empat arah berbeza bagi menghasilkan empat graf berbentuk
gelombang yang mempamerkan ciri-ciri imej yang terkandung dalam suatu blok.
Beberapa tatacara pemprosesan telah direkabentuk bagi melaksanakan tugas-tugas
penting seperti memisahkan latarbelakang daripada latardepan, mengesan pinggir,
menipiskan rabung, menghilangkan kesan bising dan menukar kepada bentuk
perdeduaan. Sebahagian besar daripada tugas-tugas ini dilaksanakan menggunakan
operasi matrik 3x3 ke atas satu kawasan piksel 3x3. Proses membangunkan
algoritma ini dan masalah-masalah yang dihadapi semasa fasa pembangunan juga
turut diterangkan. Algoritma ini telah di wji dan dibuktikan berjaya mencapai kadar

kejayaan hampir 70%.

ABSTRACT

The goal of this research project was to produce an extraction algorithm capable of
producing skeleton structure from a fingerprint image. As a result, an extraction
algorithm capable of extracting a skeleton structure from a digital 256 gray level
fingerprint image was developed. A technique to identify the existence of ridge
structure within a 16x16 block of image was designed. This technique uses four
samples from four different directions to produce four waveform graphs that exhibit
the characteristics of the image contained in a block. Several processing procedures
was designed to perform various important tasks such as separating background
from the foreground, detecting edges, thinning ridges, removing noises and
converting into binary form. These tasks was performed mainly using a 3x3 matrics
operation over an area of 3x3 pixels. The development process and problems
encountered during the development phase has also being described. The proposed

algorithm was tested and proved to achieve about 70% of success rate.

Bab 1

PENGENALAN

1.1 Latarbelakang

Dalam persekitaran suatu sistem komputer, identiti sebenar seorang pengguna sukar
untuk dikenalpasti kerana pengenalan diri pengguna itu hanyalah berasaskan identiti
yang didaftar pada sistem. Keadaan ini mewujudkan risiko pemalsuan identiti, 1aitu
suatu situasi di mana pengguna yang berniat jahat menggunakan identiti pengguna

berdaftar untuk mencapai sesuatu sistem (Anderson and Finck, 2000).

Terdapat tiga kaedah untuk mengenalpasti identiti iaitu berasaskan sesuatu yang
dimiliki (contohnya kad atau sesuatu token), berasaskan sesuatu yang diketahui
(contohnya katalaluan), dan berasaskan sesuatu yang merupakan sifat semulajadi
seseorang individu atau disebut sebagai sifat biometrik (contohnya corak cap jari,
corak retina, gaya tulisan seseorang dan sebagainya). Antara ketiga-tiga kaedah
tersebut, kaedah biometrik merupakan alternatif yang terbaik kerana ia berupaya
memberikan tahap pengenalpastian dan penentusahan yang paling tinggi (Cheung,

2001).

